Кіраўніку Адміністрацыі Прэзідэнта 
Рэспублікі Беларусь

Кабякову А.У.

К.Маркса, 38, 

г. Мінск, 220016

Паважаны Андрэй Уладзіміравіч!

У 2010 г. пачаў дзейнічаць Закон аб назвах геаграфічных аб’ектаў, у якім артыкулам 17 была юрыдычна замацавана практыка прысваення назваў геаграфічным аб’ектам на беларускай мове з наступнай перадачай іх на рускую мову. Гэты Закон адпавядае міжнародным стандартам і забяспечвае захаванасць беларускай тапаніміі. Аднак апошнім часам робяцца настойлівыя спробы ў абыход меркавання спецыялістаў і насуперак разумнаму дзяржаўнаму падыходу змяніць згаданы артыкул.

Мы, грамадзяне Беларусі, лічым, што прыняты Закон  добра абгрунтаваны, ён не патрабуе кардынальных зменаў. Мы выступаем за тое, каб 17 артыкул Закона застаўся ў той рэдакцыі, якую прапаноўваюць спецыялісты. А іменна: назвы геаграфічным аб’ектам прысвойваюцца на беларускай мове, а з яе перадаюцца на рускую.

